
Ontkurk,
volwasse, ryp, volrond

veredel - vir lank -
uit die goeie grond

en die strale  bank
van die son se lig.
Ontsluit

van vergete deure

in die  kristal kelk -
die purper geure

wat so broos verwelk

as die seël eers swig.
Ontroer

as deur nuwe hand,
ru en onverfyn,
wegloop in die sand

al ons edelwyn
in ons volle sig.

Kan iemand dalk nog  weet

watter verlies en watter leed

‘n verbreking van ons kring,

‘n ontydige afskeid bring?

